Самоевалуација на училиштето:  




 
                                                       Подрачје:  Ресурси
	Оддели во рамките на подрачјето:

6.1   Сместување и просторни капацитети       
6.2   Наставни средства и материјали
6.3   Персонал
6.4   Развој на персоналот
6.5   Финансиско работење во училиштето



Самоевалуација на училиштето: 





                                                           Подрачје :  Ресурси
	Просторни услови
	Собрани информации

	Извор на податоци
	

	- непосреден увид
- план на училиштето

- разговор со наставен кадар
	Училишниот простор во училиштето СОУ „Љупчо Сантов“ ги исполнува условите за изведување на наставата според Нормативот. Постојат задоволителни услови за одвивање на наставата. Наставата се реализира во една училишна зграда која е изградена во 1959 година. Училишната зграда е реновирана, со тоа што во 2013 година се заменија дрвените подови со нови пластифицирани подови, а во 2014 година старата дрвена столарија беше заменета со нова ПВЦ столарија, кровот на зградата беше заменет со нов и се изработи нова термоизолациона фасада. Со ова училиштето доби нов лик, но и многу подобри услови за работа.  Натавата се реализира во две смени и се користат вкупно 3102 м2. Големината на училниците соодветствува на бројот на учениците во училиштето. Во училиштето има вкупно 18 училници и тоа на приземје 3, на први кат 9 и на втори кат 5.
Покрај класичните училници во училиштето постојат и кабинети по следниве предмети:
- музичка уметност
- кабинет по физика
- кабинет по ликовна уметност
- кабинет по информатика

- кабинет по математика

- мултимедијален центар

- кабинет за практична настава
- кабинет со интерактивна табла

- просторија за Младинската организација

- просторија за Црвен крст

- фискултурна сала

Во училиштето постојат наставничка канцеларија, канцеларија на директор, помошник директор, кабинети за сите стручни активи, стручните соработници, секретар, администратор, домаќин.

Во склопот на училиштето постои и спортска сала во која се одржуваат часовите по спорт и спортски активности. Во спортската сала постојат две соблекувални (машка и женска) и кабинет за професорите.
За потребите на учениците и наставниот кадар за користење на задолжителна, стручна и слободна литература на располагање е училишната библиотека, која е солидно опремена со книжен фонд и истиот континуирано се збогатува
На кровот на ушилишната зграда поставени се соларни панели за производство на електрична енергија.
Училишниот двор е уреден со поплочени патеки кои водат до влезовите на училиштето, од левата и десната страна на патеките има уредени зелени површини, поставени се клупи на кои учениците го поминуваат времето пред и по часовите и помеѓу часовите.

На источната страна од училишниот двор постојат две спортски игралишта и тоа едно за кошарка, а другото за мал фудбал.

	Искористеност на просторните капацитети
	Собрани информации

	Извор на податоци
	

	- директен увид
- разговор со директорот и вработените
	Искористеноста на училишните простории е околу 95%, затоа што просториите во училшниот подрум не се целосно искористени и се прават напори од овие простории да се преуредат и да се пренаменат, доколку се изнајдат финансиски средства.  
Просториите во поткровјето се делумно искористени. Еден дел е пренаменет во соврмен мултимедијален и кариерен центар. Другиот дел во поткровјето е наменет за чување на бесплатните учебници кои им се делат на учениците на почетокот на наставната година а се собираат на крајот на наставната година, а останатиот дел е целосно расчистен по замената на кровот и со мали градежни зафати може да се пренамени во простор каде би се реализирале дел од наставните и воннаставните активности.

	Опременост со стручна литература и наставни средства и помагала
	Собрани информации

	Извор на информации
	

	- пописна листа од библиотека
- записници од состаноци на стручни активи

- барања за потрошен материјал и друга опрема од стручни активи

- разговор со наставници

	Библиотеката располага со фонд од 17038 книги. Книжниот фонд постојано се обновува со примороци од задолжителна и слободна литература, како и стручна литература.
Исто така треба да се напомене дека училишната библиотека  располага со 5 наслови по ученик од расположивиот фонд. Библиотеката е добро подредена и располага со два компјутери, 3 печатачи од кои еден е во боја, еден обичен и еден кој печати А3 формат. 
Истата е отворена од 7.00 часот до 19.30 часот. 

Сите наставници користат наставни средства и помагала, но сметаат дека истите треба да се надополнат или да се обноват. Посебно се истакнува потребата од нова компјутерска опрема во училниците заради користење на ИКТ во реализацијата на наставата.
Во однос на побарувањата , наставниците се изјасниле дека навремено и точно ги утврдуваат потребите од потрошен материјал и истите ги доставуваат до службите.

Повеќе од испитаниците не се задоволни од количините кои се обезбедени, меѓутоа се согласуваат дека тоа не влијае директно во наставата. 

	Обезбедување на потребниот наставен кадар
	Собрани информации

	Извор на информации
	

	- досиеја на вработени
- увид во Правилникот за систематизација

- Годишна програма за работа на училиштето

- Годишна програма за работа на стручните соработници


	Во училиштето се вработени 60 наставници, кои се во согласност со нормативите. Наставниот кадар е квалификуван и оспособен да ги преземе одговорностите во наставата согласно потребите на учениците и целите на воспитно - образовниот процес. За обезбедување на соодветни услови за одвивање на работата во училиштето се ангажирани 9 лица административно - технички персонал и еден директор на училиштето.
Во зависност од потребите на воспитно - образовната дејност се формираат тимови што придонесува за успешно реализирање на целокупната дејност.

Стручната служба ја сочинуваат психолог, педагог, дефектолог и библиотекар. За својата работа стручните соработници изработуваат годишна програма со која се предвидени реализација на разновидни активности за работа со ученици, наставници, родители и претставници од локалната заедница. Стручните соработници помагаат на наставниците во организацијата на наставата, ја следат реализацијата на воспитно - образовната дејност, водењето на педагошката документација, напредокот на учениците, како и справување со проблемите на индивидуално и групно ниво и пружа советодавна помош на учениците и родителите.

	Следење на развојните потреби на наставниот кадар
	Собрани информации

	Извор на информации
	

	- Програма за професионален развој на наставниот кадар
- Програма за работа на менторот

- Разговор со стручна служба, наставници и директор
	Училиштето има програма за работа на менторот и секој нововработен наставник менторот го насочува во правилно извршување на воспитно - образовната дејност. Потребите на наставниот кадар за професионално усовршување се следат и се реализираат обуки во соработка со МОН, БРО и ЦССО доколку има повик за учество. Во согласност со финансиските можности се учествува и на други обуки кои ги реализираат организации, а кои придонесуваат за унапредување на воспитно – образовната работа. Училиштето континуирано аплицира со проекти за професионална соработка и усовршување во рамките на програмата Еразмус + и веќе има одобрено проекти и реализирано ( 1 завршен проект и 4 проекти во реализација).  

Од разговорот со наставниците, стручните соработници и директорот може да се заклучи дека во средното образование се реализираат мал број на обуки и недостасуваат насоки и иницијативи од МОН, БРО и ЦССО.
Училиштето има стратегија за дисеминирање на знаењето, вештините и способностите и во училиштето постојат позитивни примери кои сведочат за ова.

	Финансиско работење во училиштето
	Собрани информации

	Извор на информации
	

	- разговор со директор, наставници
- разговор со членови на Училишен одбор

- тендери за јавни набавки

- записници од состаноци на Училишен одбор
	Училиштето постапките за финансиско работење ги усогласува со законските норми. Во училиштето функционираат комисии за јавни набавки и се состануваат по потреба, запазувајќи ги законските правила. За поголеми набавки се распишуваат тендери и изборот на понудувач го прави комисија за набавки. Училишниот одбор добива годишен извештај за финансиката состoјба и активности на училиштето и при тоа е констатирано дека училиштето наменски ги троши средствата од буџетот, за осовременување на воспитно - образовниот процес и обезбедување соодветни услови за одвивање на истиот. 
Училиштето ги информира органите и телата за училишниот буџет и трошењето, одговорните лица дискутираат за прашања што се однесуваат на финансиското работење и ги распоредуваат финансиските средства во согласност со приоритетите и образовните цели на училиштето.

	Клучни јаки страни
· Реновирана училишна зграда, која ги задоволува критериумите за успешна реализација на воспитно – образовниот процес. Со градежните зафати кои се извршија последните две години условите за работа се подигнаа на високо ниво, а воедно  замената на прозорците, кровот и новата термоизолациона фасада ќе придонесат за заштеда на енергија. Во училиштето секој стручен актив располага со кабинети за наставниот кадар, кои се современо опремени и се пријатно место за поминување на времето пред и по часовите, за подготовка за работа и реализирање на консултации со ученици и родители.
· Високо образован и квалитетен наставен кадар. Сите вработени кои се вклучени во наставно – обраозвниот процес се со завршен VII  - ми степен на образование (наставници и раководен кадар), кои се докажани во својата работа, пред се преку постигнувањата на учениците на разни натпревари, запишувања на високообразовните институции и понатамошните резултати во образованиот и секојдневниот живот.


	Слабости
· Недостаток од наставни средства и помагала и пропишување на процедура за негово користење и одржување
· Недоволен број на компјутери во училниците, а и постоечките функционални компјутери се во многу лоша состојба
· Санитарните јазли во училиштето се во лоша состојба и потребно е нивно реновирање 
· Слаба покриеност со интернет во училишната зграда за потребите на наставниците

	Анализа на резултатите:  

	Училишната зграда е во одлична состојба благодарение на градежните работи кои се извршија пред пет години. Со замената на кровот, столаријата и подовите во сите простории во училиштето условите за работа се многу подобри во споредба со претходните години. Освен тоа што вработените и учениците добија пријатен, уреден и нов простор за реализација на наставта, овие зафати придонесоа и за заштеда на енергија. Санитарните јазли се реновираат и во најскоро време ќе се стават во употреба и со тоа може да се каже дека училишната зграда ќе биде целосно реновирана. Наставниот кадар чувствува потреба од нови наставни помагала. Училишната библиотека располага со голем број на наслови од задолжителна и слободна литература и книжниот фонд континуирано се обновува и збогатува со нови наслови. На кровот на училишната зграда се поставени соларни панели за производство на електрична енергија која ќе го намали трошокот по овој основ, а тие финансиски средства кои се користеа за таа намена би се пренамениле за други потреби во училиштето.
Потрошниот материјал за потребите на редовната настава делумно ги задоволува потребите. Потребите за наставни средства и материјали училиштето ги утврдува врз основа на искуствата од претходната година и врз основа на планираните писмени работи, тестови и проекти за тековната година , но сепак во согласност со финансиските средства со кои располага.

Вработените своите работни задолженија ги извршуваат совесно, одговорно и навремено, а присутноста на работа се евидентира со картички. Во училиштето сите вработени со своите квалификации соодветствуваат на работните места на кои се распоредени. Наставниот кадар е релативно млад и секојдневно добива помош и поддршка од наставниците кои имаат големо искуство во воспитно – образовниот дејност. Кога ќе се земат во предвид ентузијазмот на новиот наставен кадар и искуството на стариот наставен кадар и  нивната заемна соработка, сето тоа доведува до посакуваните резултати.
Следењето на работата на наставниците се врши преку посета на часови од страна на директорот, помошник директорот, педагогот и психологот, како и од просветните инспектори. Се чувствува голема потреба од стручно усовршување на наставниот кадар и подобра соработка и поголема комуникација со надлежните органи – МОН, БРО и ЦССО.
За материјалното и фаинансиското работење на училиштето е одговорен директорот и Училишниот одбор. За училишниот буџет и за трошоците се информирани: Советот на родители и Наставнички совет и Училишниот одбор. 


	Идни активности:  Приоритетни подподрачја (оддели) во рамките на ова подрачје кои може да бидат вклучени во планот за развој на училиштето
· Реновирање на санитарните јазли (кои се во тек)
· Уредување на училишниот двор, кој по извршените градежни работи претрпе оштетувања

· Обновување на компјутерската опрема
· Максимално искористување на просторните капацитети

· Уредување на таванскиот простор

